
 
Partido MEP ta puntra: 
Ki dia pueblo lo haña e rapport forensico ariba e deal obscuro di 
Interbank? 
 
Oranjestad – Masha hopi hende ta puntra nan mes con a para cu e ‘forensic investigation’ 
di e bagamunderianan y e ‘rip off’ di siglo den Caribe di e ‘venta y compra di Interbank’, 
unda Ministro Presidente Henny Eman a obliga FCCA, un fundacion cu metanan social 
pa traha cas pa hendenan humilde, pa cumpra un banco familiar di Mansur cu tabata 
bancarota y cu no tabata tin credito financiero mas. E grupo di AVP paden y pafor di e 
banco a laguele na werki! No mester lubida ariba e carta di e Director di Banco Central, 
sr. Du Marchie Servaas a publica ariba e deal corupto aki. E banco no tabata 
financieramente solvable mas y tabata ser investiga internacionalmente pa ‘dealnan’ 
straño. E fiesta cu un grupo a haci cu e placa di e spaardonan tabata increibel. Nan tabata 
haci y deshaci y Henny Eman cu AVP cu cooperacion e tempo ey di e Presidente 
Director di Banco Central  a laga cosnan corupto tuma lugar. Masha hopi activista y 
candidato ariba lista di AVP a djodjo cu placa di Interbank. Mescos cu nan a laga pais 
Aruba na 1989 y 2001, mescos nan a laga e banco familiar aki. Y anto ainda nan tin e 
curashi di papia diariamente di ‘family and friends’! 
Ora cu laman a seca cu e banco y AVP mes debe e banco mas cu 1 miyon florin y no 
tabata paga, Henny Eman a obliga FCCA tuma Interbank cu no tabata solvable y cu mas 
cu 40 miyon florin cu nunca mas lo ser cobra. Den nan tin yen di e grupo cu a hinca hasta 
tereno di erfpacht den wega – contra tur conseho di Domeinbeheer- pa e deal corupto aki 
por a bay door. Nan tabata kier cu e deal aki FCCA tambe kibra! 
Nos di MEP ta sigur cu e rapport cu FCCA a laga traha di tur e corupcionnan, fraude 
mester a bin cla y mester ser reparti pa henter pueblo sa ken ta doño di e papelucho na 
Eagle y ken  ta AVP den henter e hortamento di pueblo cu a hera caba cu FCCA. 

